
1. 
Опис на состојбите во областа и дефинирање на проблемот
1.1
Опис на состојбите 
Со Законот за идентификација и регистрација на животните се пропишуваат начините на кои се врши идентификација на сите видови на фармски и други животни, како и процесот на нивна регистрација во Електронската база на податоци. Во постоечкиот закон не е опфатен начинот на идентификација и регистрација на животните од видот копитари.
1.2
Причини за проблемите кои се предмет на разгледување Потребата од изготвување на предлог 
Потребата од изготвување на предлог Закон за изменување и дополнување на Законот за идентификација и регистрација на животните е заради унапредување на системот за идентификација и регистрација на сите видови на домашни животни.

Заради појава на заразно заболување кај животните од видот копитари ИАК (инфективна анемија кај копитарите), се појави потреба од уредување на начинот на идентификација и регистрација на овие животните. Со досегашниот Законот за идентификација и регистрација на животните не е пропишан начинот на идентификацијата и регистрација на животните од видот копитари. Законот за изменување и дополнувања на Законот за идентификација и регистрација на животните се прави во насока да се изврши дополнување за начинот и постапката за идентификација на копитарите, како и нивно регистрирање во Информациониот систем на Агенцијата за храна и ветеринарство (ИСАХВ).
2. 
Цели на предлог регулативата
Со Законот за изменувањето и дополнувањето на Законот за идентификација и регистрација на животните се воспоставува систем за регистрација на одгледувалиштата каде што се одгледуваат животни од видот на копитари, како и идентификација на самите животни.

Со воспоставување на оваа мерка се очекува сите животни од видот на копитари, како и нивните сопственици да бидат регистрирани како одгледувачи, а животните идентификувани со средства за идентификација и внесени во ИСАХВ.

Крајната цел е зајакнување на контролата при  појавувањето на заразни болести кај тој вид на животни.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, проблемите,последиците и економските штети кои би произлегле при појава на заразна болест кај животните од видот на копитари, би биле поголеми бидејќи без утврден број на животни како и немање податок за локацијата на одгледувалиштата каде се одгледуваат копитари не може да се направат соодветни планови, стратегии и акции за контрола и сузбивање на болести кај истите. Сето тоа би повлекло и големи финансиски импликации за сузбивање на заразните болести на територија на Република Северна  Македонија.
3.2
Опис на можните решенија (опции) за решавање на проблемот 
Со предлог Законот за изменување и дополнување на Законот за идентификација и регистрација на животните се воспоставува систем за регистрација на сите одгледувалишта на животни копитари, како и евиденција на бројноста и распространетоста на популацијата на животни од видот на копитари со што се овозможуваат услови за дизајнирање на мерки за контрола и сузбивање во случај на појава на болест како и нивно ефикасно спроведување.

4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија  
Со предлог Законот за изменување и дополнување на Законот за идентификација и регистрација на животните ќе може да се спроведе систем за регистрирање на сите животни од видот копитари на територија на Република Северна Македонија. Таа евиденција е круцијална појдовна точка за спроведување на успешна здравствената заштита кај животните. Со спроведување на предлог законските решенија се очекува спремност за справување со состојбата во случај на појава на опасна заразна болест, а во случај на неспроведување на истите, а при појава на опасна заразна болест, може да доведе до големи економски загуби и финансиски импликации за буџетот на Република Северна Македонија.
4.2
Фискални влијанија 
Со предлог Законот за изменување и дополнување на Законот за идентификација и регистрација на животните не се предвидуваат нови фискални импликации, односно не се потребни дополнителни финансиски средства за негово спроведување.
4.3
Социјални влијанија
 Со предлог Законот за изменување и дополнување на Законот за идентификација и регистрација на животните ќе се унапреди и дополни системот за  идентификацијата и регистрацијата на домашните животни.
4.4
Влијанија врз животната средина 
Со предлог Законот за изменување и дополнување на Законот за идентификација и регистрација на животните не се врши никакво влијание врз животната средина.
4.5
Административни влијанија и трошоци – 

   а) трошоци за спроведување 
 Не се потребни дополнителни трошоци за спроведување на законот.
б) трошоци за почитување на регулативата 
Не се потребни дополнителни трошоци за почитување на регулативата.
5.
Консултации

5.1
Засегнати страни и начин на вклучување 
Направени се консултации со коњичка федерација на Република Северна Македонија при што се предочени решенијата кои ќе бидат пропишани со законот и разгледана е моменталната состојба со ИР на копитари во државата.
5.2 Од консултациите не произлегоа конкратни забелешки и предлози за унапредување на текстот на предлог на законот за изменување и дополнување на Законот за ИР на животните. 

5.3
Мислењата кои не биле земени предвид и зошто
Види точка 5.2.
6. 
Заклучоци и препорачано решение

6.1
Споредбен преглед на позитивните и негативните влијанија на можните
             решенија (опции) 
Со усвојувањето на предложените решенија во овој закон се создаваат основни предуслови за спроведување и реализација на мерките и активности за идентификација и регистрација, како и здравствена заштита на животните од видиот копитари.

Во случај да не се усвои предлогот Законот, ќе има реперкусии при решавање на проблемите и на последиците кои би се појавиле при појава на заразна болест кај животните копитари. Сето тоа би повлекло и големи финансиски импликации за сузбивање на заразната болест на територија на Република Северна Македонија.
6.2
Ризици во спроведувањето и примената на секое од можните решенија (опции)
Доколку не се донесат Законот за изменување и дополнување на Законот за идентификација и регистрација на животните нема да има напредок во решавање на проблемите и на последиците кои би се појавиле при појава на заразна болест кај животните копитари. Ризик може да претстаува отсуство на регистрацијата одгледувачи на копитари од социјално загрозените категории како и на работните копитари кои не се на одгледувалиштата додека работат. Овие животни се наоѓаат во одгледувалиштата за време на зимските месеци кога нема сеча на дрво.             

6.3
Препорачано решение со образложение 
Се препорачува усвојување на предлог Законот за изменување и дополнување на Законот за идентификација и регистрација на животните со што ќе се воспостави регистер на одгледувалишта и одгледувачи на животни од видот копитари.
7.
Спроведување на препорачаното решение

7.1
Потреба од менување на закони и подзаконска регулатива во областа или 
             други сродни области 
Со усвојувањето на предлогЗаконот за изменување и дополнување на Законот за идентификација и регистрација на животните се предвидува и донесување на подзаконски акт во однос на идентификацијата и регистрацијата на животните од видот на копитари.
7.2
Потребни подзаконски акти и рок за нивно донесување
Се очекува во рок од 6 месеци по донесувањето на законот да се усвои правилник за начинот на идентификацијата и регистрацијата на животните од видот на копитари.

Подзаконски акти кои произлегуваат од предметниот закон се:

- Правилник за начинот и постапката на идентификацијата и регистрацијата на животните од видот на копитари.
7.3
Органи на државната управа, државни органи и други органи надлежни за 
             спроведување 
Надлежен орган за спроведување на Законот за изменување и дополнување на Законот за идентификација и регистрација на животните е Агенцијата за храна и ветеринарство и ветеринарните друштва кои имаат склучен договор со Агенцијата за храна и ветеринарство за спроведување на јавни овластувања од областа на ветеринарното здравство.

7.4
Активности за обезбедување на ефикасно спроведување на предлогот на 
             закон 
За спроведување на законот ќе се спроведат обуки и советувања на ветеринарните друштва заради обезбедување на ефикасно имплементирање на законот како и набавка на средства за идентификација (микрочипови) за копитари во првата година од спроведувањето.
8.
Следење и евалуација

8.1 
Начин на следење на спроведувањето 
Надлежен орган за спроведување на управните и стручните работи од Законот за изменување и дополнување на Законот за идентификација и регистрација на животните е Агенцијата за храна и ветеринарство.

Спроведувањето на законот и ефектите од истиот ќе се врши континуирано од страна на релевантните сектори и одделенија во Агенцијата за храна и ветеринарство со следење на ИР во ИСАХВ, собирање и анализа на податоци како и преку комуникација со јавноста преку остварување на средби, контакти и интервјуа и со сите останати засегнатите страни и институции.
8.2
Евалуација на ефектите од предлогот на закон и рокови 
Евалуација на ефектите ќе се врши континуирано после денот на влегување во сила на законот во рамките на надлежните сектори од Агенцијата за храна и ветеринарство. Евалуацијата на ефектите ќе се врши преку собирање и анализа на податоци за:

-
Бројот на регистрирани одгледувалишта и утврдени неусогласености;

-
Број на идентификувани животни од видот копитари и внесените податоци во ИСАХВ,

-
Број на изречени корективни мерки,

-
Број на извршени барања за регистрација на одгледувалишта.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:_____________                                                                                            ..................................................






                                            потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
                                                                                                                                         потпис на министерот 

